
скачивании материала следует использовать высокое расширение, иначе на 

экране изображение будет нечетким. 

При правильном использовании и соблюдении норм гигиены 

видеофрагменты на уроках русского языка станут не только ценным в 

обучающем и развивающем отношении дидактическим материалом, но и 

прекрасным дополнением к набору обучающих средств, которые учитель уже 

использует в своей работе. 

 
Список литературы: 

1. Гераскина Л.Б. В стране невыученных уроков. М.:РИО "Самовар 1990", 2000. 136с.  

 

   © Харченко Ольга Олеговна, 2020 

© Максименкова Анастасия Ивановна, 2020 

 

ЧАПАҚАЙЛАРНИ ЁЗИШГА ЎРГАТИШГА ДОИР АЙРИМ 

МУЛОҲАЗАЛАР 

 
Азимов Юнус Юсупович 

филология фанлари номзоди, доцент, 

                 Қўлдошев Рустамбек Авезмуродович 

Бухоро давлат университети  

 
Аннотация. В статье рассматриваются особенности леворуких детей, проблемы 

обучения их письму. Даются инструкции, как быстро и качественно научить леворуких 

детей писать. 

Ключевые слова: левша, правша, наклон письма, зеркальное отображение, ребенок-

левша, ухудшению навыков письма, наклон тетради.  

Abstract. The article discusses the features of left-handed children, the problems of teaching 

them to write. Instructions are given on how to quickly and accurately teach left-handed children to 

write. 

Key words: left-handed, right-handed person, inclination of writing, mirror image, left-

handed child, impaired writing skills, inclination of notebook. 

 

Сўнгги пайтда дунѐда чапақайлар сони ортиб бормоқда. Масалан, ХХ аср 

бошида улар аҳолининг 4 фоизини ташкил этишган бўлса, юз йиллик охирига 

келиб бу рақам 14 фоизга етди. Статистик маълумотларга кўра ҳозирда ер 

юзида 500 миллион чапақай бор. Бу ҳар 7-10 кишининг биттаси демакдир. 

Мақсадга мувофиқ ҳаракатларни бажаришда деярли барча ҳолатларда чап 

қўлдан фойдаланувчилар чапақайлардир. Одам бош миясининг ривожланиш 

жараѐнида амаллар чап ва ўнг ярим шарлар ўртасида тақсимланади. Чап ярим 

шар зиммасига нутқ, ўқиш, ѐзиш, ҳисоблаш, таҳлилий фаолиятнинг мантиқий, 

математик ва бошқа мураккаб шакллари, ўнг ярим шар зиммасига эса ташқи 

оламдаги нарсаларнинг кўриниши, ранги ва шу каби яна кўплаб нарсаларни 

аниқлаш вазифаси юклатилади. Оѐқ ва қўл ҳаракатлари иккала ярим шар 

ўртасида тақсимланган бўлиб, чап ярим шар ихтиѐрида ўнг қўл ва оѐқ, чап қўл 

ва оѐқ ўнг ярим шар ихтиѐрида бўлади. 

Флидерс университети профессори Майк Николснинг айтишича, инсон 

фақат генетик жиҳатдан чапақай ѐки аксинча бўлиб туғилиши мумкин. Бироқ 

буни нуқсон дейиш мутлақо нотўғри. Жисмоний имкониятлар тенг бўлганидек 

ҳар икки тоифадаги одамларнинг ақлий қобилияти ҳам теппа-тенг. 

Бутунжаҳон чапақайлар кунини нишонлаш ғояси илк маротаба 1990 йилда 

Британия Чапақайлар клуби томонидан берилган. 1992 йилнинг 13 августида у 

илк марта нишонланган. Клуб бу байрамда чапақай болаларни мактабларда 

мажбурлаб ўнг қўлда ѐзишга ўргатишга қарши эканликларини намойиш қилиб 

жамоатчилик эътиборини тортишга ҳаракат қилишади. 

  Маълумотларга қараганда, чапақай болаларнинг қўпчилиги ўзининг чап 

қўлда ѐзишидан уялишар экан. Бир муддат ўнг қўлда ѐзишга ҳаракат қилиб, 

уддалай олмагач яна чап қўлда ѐзишни бошлашар экан. 

Маълумки, шу пайтга қадар чапақай инсонларнинг аксарият ноѐб 

истеъдодга эга бўлишади, деган ақида мавжуд. Баъзи олимларнинг 

хулосаларига кўра, чап қўлда ишлайдиганлар бошқалардан деярли фарқи йўқ 

экан. 

Чапақай болалар ѐзишга бироз қийналишади. Чунки бирор бир матнни 

ѐзаѐтганда чап қўл ѐзилаѐтган ѐзувни беркитиб туради, улар қайта-қайта 

ѐзганларига қарайверишади. Ўнг қўлда ѐзадиганлар эса ѐзганларини кўриб 

туриб давом эттираверишади ва вақтдан ютишади. Аслини олганда, бу 

вақтинчалик ҳолат. Доимий равишда чап қўл билан ѐзиш натижасида баъзи 

чапақай болалар ўнг қўллардан ҳам ўзиб кетишади. 

Тажрибалардан маълум бўлишича, катта ѐшдаги инсонлар орасида 

чапқўллар камчиликни ташкил этар экан. Олимлар буни инсон ѐшининг ўсиши 

билан изоҳлашади. АҚШда 20 ѐшлиларнинг 12%, 50 ѐшлилар орасида 5%, 80 

ѐшлилар орасида эса бор-йўғи 1%ни ташкил этар экан. Бунинг сабаблари 

ҳозирга қадар сир бўлиб қолмоқда. 

  Дунѐда чапақайларга хизмат кўрсатадиган муассаса ва ташкилотлар, 

фирмалар жуда ҳам кўп. Фискарс компанияси фақат чапақайлар учун маҳсулот 

ишлаб чиқарадиган ташкилотлардан биридир. Компания чапақайларга қулай 

канстелярия маҳсулотларини ишлаб чиқаради. Ручка, ўлчовлар қарама-қарши 

томонга туширилган чизғич, тескари тиғли қайчи ва бошқалар. 

Дунѐдаги 85% одамлар ўнақайлардир. Шу боис асосий предмет ва турли 

хилдаги нарсалар улар учун яратилган. Агар оилада чапағай фарзанд дунѐга 

келса, унга озгина бошқача муносабатда бўлишга тўғри келади.  

Энг асосийси – чапақайлик  организмнинг камчилиги эмас, балки ўзига 

хос хусусияти деб тушуниш керак. Шу боис кичкина чапақайни қайта 

ўргатишга, фақат рост қўлдан фойдаланишга мажбурламаслик керак.  

Агар фарзандингиз бирон бир иш қилаѐтганда кўпроқ чап қўлини 

ишлатса бу фақатгина бола мия тузилишининг  ташқи белгисидир. 

Мутахассислар чапақайларни ўнг қўл билан ишлашга мажбур этишни 

таъқиқлайди. Чунки мия генетик тузилган бўлиб, уни мажбурий ўзгартириш 

салбий оқибатга олиб келиш мумкин. 

         Бош миянинг чап ярим палласи нутқий доира шаклланиши, ўнг қўлда 

ѐзиш ва чапақайликка жавоб беради. Шунинг учун чапақайларни қайта ўқитмоқ 

мия механизмларининг жиддий жараѐнига, айниқса нутқ фаолиятига аралашиш 

ҳисобланади. Бу бола неврозига олиб келиши мумкин. Чапақайларни қайта 

ўқитмоқ натижалари дудуқлик, дислексия белгиларининг пайдо бўлишига олиб 

келиши мумкин. Илмий тадқиқот институтининг маълумотларига кўра чапақай 

болаларнинг 71 фоизини ўнг қўлда ѐзишга ўргатиш мақсадида ўқитувчи ва ота-

она томонидан тазйиқ ўтказилади.  

Мактабда аксарият болалар ўнгқўлли эканлигига болангизни аста-секин 

тайѐрлаб боринг. 

Бу борада сабр қилишга ўрганинг. Ёзишни ўрганишга чапақай болага 

ўнгқўл болага нисбатан кўпроқ вақт керак бўлади. 

Болангиз учун чапағайларга мослаштирилган ѐзув қуроллари  (қалам, 

ручка) олишни унутманг. Бундай ашѐларни ишлаб чиқарувчилар чапақайларни 

хусусиятларини ҳисобга олган ҳолда ашѐларни тайѐрлайдилар. Масалан, 

чапақайларнинг ручкалари тез қурийдиган ранг билан тўлдирилади. Агар 

чапақайлар оддий ранг билан ѐзсалар у тез булғанади. Чунки чапағайлар секин 

ѐзадилар.  

Чапағайлар қалам ва ручкани учидан 4 сантиметр юқоридан ушлашлари 

лозим. Буни ҳеч қачон унутмаслик керак.  Бу талабни кўпгина устозлар энг 

асосий талаблар сирасига киритадилар.  

Тажрибали устозлар чапағайларни қандай ѐзишга ўргатиш борасида 

маслиҳатлар  берадилар. Бу учун бола олдида тоза қоғоз варағини қўйинг ва ўнг 

томонга қия қилинг. Бола қўлини ўнгқўллилардай қўйинг. Бу ҳолатда чап қўл 

―хат устида‖ ҳолатида бўлади ва ѐзиш енгил қўчади.  

Кўпчилик ота-оналар чапақай болаларини чиройли ѐзишга ўргата 

олмаѐтганликларидан қийналадилар, чунки фарзандлари оддий болалардай 

ручкани ушлай олмайди. Бу ҳол уларни асабийлаштиради. Чапақай болани 

онгқўлли болалардай ручка ушлаш ва ўтиришга ўргатишга уриниш катта хато 

ҳисобланади.  

Чапақай болани ѐзув столида ўтириши ўнгқўллилардан фарқ қилмайди. 

Тўғри ўтириш кўпгина муаммолардан қочишга ѐрдам беради.  Бунинг учун 

гавда тик ҳолда партага суянгал тарзда бўлиши керак. Жуда диққат билан 

болани кузатиш керак, токи у партага суяниб, хусусан кўкраги билан партага 

тегиб ўтирмаслиги лозим. Оѐғлар полда суянган ҳолда туриши, дастлабки 

вақтда оѐқ остида тахта қўйиш даркор. Агар оѐқлар полга етмаса осилиб қолиб, 

оғрий бошлайди. Бу ҳам муайян муаммоларни келтириб чиқаради. Чапақайлар 

учун дафтарни парта устида тўғри қўйиш ҳам катта аҳамият касб этади. 

Дафтарни бола олдига қўйиш керак ва ўнг томонини салгина чапга буриш 

лозим. Шундагина чапақай унчалик қийналмасдан ѐзади. Чапақай болага яна 

бир нарсани ўргатиш керак. Ёзиш жараѐнида дафтарни қоли билан аввал 

пасдга, иккинчи бетга ўтиш жараѐнида юқорига итариб бориши керак. Пастдаги 

расмга қаранг. 

Дафтар қиялиги чапақай учун пастдаги расмда кўрсатилгандай бўлиши керак 

 
 

Чапақай боланинг столи устидаги нарсаларнинг жойлашуви 

ўнгқўллилардан озгина фарқ қилади: 

1. Ёруғлик манбаи албатта ўнг томонда бўлиши керак; 

2. Дафтар ойина аксидай – тўғри ѐки ўнг томонга қия ҳолатда бўлиши  

керак; 

3. Қаторларини ѐзув билан тўлдириб бориш жараѐнида дафтар юқори 

томон силжитилади. 

Синфхоналарда ѐруғлик асосан чап томондан тушади. Бу ѐзув жараѐнида 

болаларга қулайлик туғдириб, ѐзув жараѐнини осонлаштиради. Чапақайлар 

учун эса бу ҳолат ноқулайлик туғдиради. Ёруғлик чапдан тушиши сабабли 

уларнинг қўллари ѐруғликни тўсиб қўяди. Мазкур муаммони ҳал қилиш учун 

чапақай болани партанинг чап томонида – дераза тарафида ўтирғизиш керак, 

холос[1].  

Чапақай болани ѐзувга ўргатишда ручка ушлаш ҳам катта аҳамият касб 

этади: 

- Чапақай ручканинг учидан уч-тўрт сантиметр юқоридан ушлаб ѐзиши 

керак; 

- Ручкани иккита бармоқ билан – кўрсатгич ва катта бармоқ билан ушлаб, 

ўрта бармоқ ѐстиқчасига қўйиш лозим. Ўнгқўллилардан фарқли равишда 

чапақай боланинг кўрсатгич бармоғи рост туриши лозим. Дафтар қаторини 

тўсмаслик учун.  

Ота-оналар ва ҳатто педагогларнинг ҳам энг кўп ва оммалашган хатолари 

шундаки, улар чапақайларни ҳам ўнгқўллилар каби ҳарфларни ўнг томонга қия 

қилиб ѐзишга мажбур қиладилар. Бу ишни қилиш қатъиян ман этилади, чунки 

чапақай бола учун ҳарфларни тўғри ѐзиш осонроқдир. Бундан ташқари чапақай 

бола ҳарфларни бир бирига туташиб ѐзолмайди, уни бунга мажбурлаш шарт 

эмас. 

Чапақай болани қандай қилиб тўғри ва ортиқча асабийлашмасдан ѐзишга 

ўргатиш мумкин? Чапақайлар асосан дисграгияга мойил бўлишади. Шу боис 

педагоглар ва методистларнинг барча метод ва ҳаракатлари қуйидагиларга 

қаратилиши лозим: 

1. Ойина акси кўринишида ѐзиш: 
2. Қаердан  тўғри ѐзишни билмаслик; 
3. Хатдан пастда ва юқорида қараб чиқиб кетишга мойиллик; 
4. Ҳарфларни кетма-кет ѐзиш талабининг тез-тез бузилиши; 

5. Ҳарфларни ташлаб кетиш ѐ ортиқча ҳарф ѐзиш. 

